
	 1. Արդարադատության նախարարություն
	30.10.2020թ.

	
	N01//24200-2020

	 1. Նախագծի նախաբանում կոնկրետացման նպատակով անհրաժեշտ է նշել օրենքի լրիվ անվանումը՝ մասնավորապես «հիմք ընդունելով» բառերից հետո անհրաժեշտ է լրացնել «2020 թվականի մայիսի 6-ի «Նախադպրոցական կրթության մասին» օրենքում փոփոխություն կատարելու մասին» ՀՕ-267-Ն» բառերը:
	  Ընդունվել է
	 

	 2. Նախագծի նախաբանում «Եզրափակիչ և անցումային դրույթների» բառերն անհրաժեշտ է փոխարինել «2-րդ հոդվածի» բառերով:
	 Ընդունվել է
	 

	 3. Նախագծով հաստատված Հավելված N 1-ի ամբողջ տեքստում «Երևանի քաղաքապետարան» բառերից հետո անհրաժեշտ է լրացնել «համաձայնությամբ» բառը:
	 Ընդունվել է
	 

	4. Նախագծին կից ներկայացված հիմնավորման վերնագիրն անհրաժեշտ է հանել` նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջները:
	Ընդունվել է
	

	 2. Ֆինանսների նախարարություն
	16.10.2020թ.

	
	N 01/8-3/15561-2020

	 1. Նախագծով հաստատվող հավելված 1-ի՝ 3-ից 4-րդ, 6-րդ, 9-ից 10-րդ, 12-րդ, 15-ից 16‑րդ գործողությունների գծով ֆինանսավորման աղբյուր է դիտարկվում ՀՀ պետական բյուջեն, որը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության (բացակայում է ֆինանսական գնահատականը), մինչդեռ նշված նպատակներով ինչպես ՀՀ Ազգային ժողովի քննարկմանը ներկայացված ՀՀ 2021թ. պետական բյուջեի նախագծով, այնպես էլ ՀՀ 2021-2023 թվականների պետական միջնաժամկետ ծախսերի ծրագրով 2022-2023 թվականների համար միջոցներ նախատեսված չեն:
	 Չի ընդունվել. 
միջոցառումները  նախատեսվում է իրականացնել պետական բյուջեից
Հանրապետական մանկավարժահոգեբանական կենտրոնին հատկացված տարեկան ֆինանսավորման հաշվին  
	

	 2. Հավելված 1-ի 8-րդ և 14-րդ գործողությունների գծով «Ֆինանսավորման աղբյուրը» սյունակից առաջարկում ենք հանել «ՀՀ պետական բյուջե» բառերը, նկատի ունենալով, որ նշված կետերով առաջարկվող՝ տարածքային մանկավարժահոգեբանական աջակցության կենտրոնների կողմից սպասարկվող նախադպրոցական ուսումնական հաստատությունների ցանկերի հաստատումը վերաբերում է ՀՀ կրթության, գիտության, մշակույթի և սպորտի նախարարության գործառույթներին:
 
	   Ընդունվել է
 
	 

	
	
	 

	
	
	

	3. Երևանի քաղաքապետարան
	14.10.2020թ.
	

	
	01/7-104050հ
	

	1. Նախադպրոցական տարիքի կրթությանև զարգացման հատուկ պայմանների կարիք ունեցող երեխաների գնահատման գործիքակազմի, անհրաժեշտ փաստաթղթերի՝ մասնավորապես անհատական ուսումնական պլանի մշակման գործընթացում հաշվի առնել պրակտիկայում կազմակերպվող աշխատանքների բնույթը և պահպանել համապատասխանությունը  վերջիններիս միջև, իսկ կրթության առանձնահատուկ պայմանների կարիք ունեցող (այսուհետ՝ ԿԱՊԿՈՒ) երեխաների հետ աշխատող նախադպրոցական ուսումնական հաստատությունների մանկավարժների վերապատրաստման մոդուլները մշակելիս անրադառնալ նաև սոցիալական աշխատողի հետ համագործակցությանը: Հաշվի առնելով ԿԱՊԿՈՒ երեխաների հետ աշխատող մանկավարժական խմբի մասնագիտական տեղեկացվածության կարևորությունը՝ վերապատրաստումների ընթացքում տրամադրել նախնական տեղեկատվություն երեխաների մոտ հանդիպող զարգացման խանգարումների վերաբերյալ, որը հնարավորություն կտա մանկավարժին ցուցաբերել ստեղծված իրավիճակին համապատասխան մոտեցում՝ ապահովելով երեխաների ներառման գործընթացը:
Միաժամանակ կարևորում ենք շենքային, սենյակային և կոմունալ հարմարությունների մատչելիության ապահովումը:

	  Չի ընդունվել.
  ներկայացվող նախագծին չի առնչվում
	

	
	
	

	
	
	

	4.Տարածքային կառավարման և ենթակառուցվածքների նախարարություն
	15.10.2020թ.
	

	
	ՍՊ//29191-2020
	

	1. Նախագծի վերաբերյալ առաջարկություններ ու դիտողություններ չկան։

	
	

	5. Վարչապետի աշխատակազմի սոցիալական հարցերի վարչություն
	31.03.2021թ.
	

	
	02/11.7/8937-2021
	

	1.  Նախագծի հավելվածի (ժամանակացույցի) մի շարք կետերի համար հարկ է սահմանել գործողությունների կատարման կոնկրետ ժամկետներ, մասնավորապես՝ 1-ին, 2-րդ և 3-րդ կետերի համար, որոնք նախատեսում են համապատասխան փաստաթղթերի և ձևաթղթերի մշակում։
	    Ընդունվել է
 
	

	2.   Անհրաժեշտ է լրացնել ժամանակացույցի      8-րդ և 14-րդ գործողությունների ֆինանսավորման աղբյուրը սյունակները։
	   Ընդունվել է

	

	3.  Հստակեցման կարիք ունի նախագծի հիմնավորման 2-րդ բաժնի 3-րդ պարբերությունում ներկայացված վիճակագրական տվյալների ժամանակահատվածը. «Ներկայումս 2019թ.»:
	    Ընդունվել է

	

	4. Նախագծի հիմնավորումը անհրաժեշտ է համապատասխանեցնել Կառավարության աշխատակարգի 20-րդ կետի 2-րդ ենթակետի պահանջներին։
	    Ընդունվել է

	



